
          ᐱᓕᕆᔾᔪᑎᓄᑦ ᐅᓂᒃᑳᓕᐊᖅ ᐃᒃᐱᐊᕐᔪᖕᒥ ᑭᓈᓗᖃᕐᕕᖕᒧᑦ ᐃᓂᒋᔭᐅᔪᒧᑦ 
 
 ᐋᑎᒃ ᐸᐃ ᑕᐃᔭᐅᕙᒃᑭᓪᓗᓂ ᐃᒃᐱᐊᕐᔪᖕᒥᑦ (ᐃᒃᐱᐊᕐᔪᒃ), ᐃᓂᖃᖅᐳᖅ 73°02’ᐅᐊᖕᓇᖓᓂ ᐊᒻᒪ 
83°05’ᐊᑭᓐᓇᖓᓂ ᐃᒃᐱᑭᑦᑐᕐᔪᐊᑉ ᓯᓈᓯᐅᕐᕕᖓᓂ ᕿᑭᑖᓗᖕᒥ ᓄᓇᕗᒻᒥ. ᓄᓇᓕᖓ ᐊᑯᓐᓂᖅᓱᖅᖢᓂ 
855-ᓂᒃ ᐃᓄᖃᖅᖢᓂ.    
 
ᐃᒃᐱᐊᕐᔪᖕᒥᐅᑦ ᑭᓈᓗᖕᒥᒃ ᑯᕕᑎᑦᑎᕙᓪᓕᐊᕙᒃᐳᑦ 33,600-ᖑᓇᓱᒋᔭᐅᔪᓂᒃ ᑭᑉᐹᕆᒃᑐᑯᓗᖕᓂᒃ ᒦᑕᓂᒃ 
ᐊᕐᕌᒍᓕᒫᒧᑦ ᑭᓈᓗᖃᕐᕕᖕᒧᑦ ᓄᖑᑉᐸᓪᓕᐊᑎᑕᐅᕙᒃᖢᓂ 2.5-ᑭᓚᒦᑕᓂᒃ ᐅᖓᓯᖕᓂᓕᖕᒥ ᐃᒃᐱᐊᕐᔫᑉ 
ᑲᓇᖕᓇᖓᓂ. ᑭᓈᓗᖃᕐᕕᖕᒥᙶᖅᑐᖅ ᑯᕕᕙᓪᓕᐊᕙᒃᑐᖅ ᓂᒋᐊᓄᑦ ᑯᕕᕙᓪᓕᐊᕙᒃᖢᓂ 400-ᒦᑕᓂᒃ 
ᐃᒃᐱᐊᕐᔪᖕᒧᑦ ᑐᕌᖅᖢᓂ. ᑕᒫᓂ ᒪᑯᓂᖓ ᐱᕈᖅᑐᖃᖅᐳᖅ ᐃᕕᖕᓂ, ᑲᖒᔭᕐᓂᒃ ᐊᕚᓚᕿᐊᓂᒡᓗ 
ᓄᓇᒥᙶᖅᑐᒥ ᐃᒪᖅᓱᕐᒥ ᓄᖑᑎᑦᑎᕙᓪᓕᐊᒃᑲᓐᓂᖅᐸᒃᖢᓂ. ᑭᓈᓗᖃᕐᕕᒃ ᖃᓂᒋᔭᖅᖠᖃᖅᐳᖅ 
ᖃᔅᓯᑲᓪᓚᖕᓂ ᑰᒡᕕᒋᔭᐅᓚᐅᑲᒃᐸᒃᑐᓂᒃ ᐊᕐᕌᒎ ᐃᓚᖓᓂ ᑯᕕᕝᕕᐅᕙᒃᖢᓂ ᖃᓂᒋᔭᖓᓃᑦᑐᒧᑦ ᓄᓇᒧᑦ. 
 
ᑭᓈᓗᖃᕐᕕᖓ 1976-ᒥ ᓴᓇᔭᐅᓚᐅᖅᓯᒪᕗᖅ ᑯᕕᕙᓪᓕᐊᔪᓐᓇᖅᖢᓂ ᖃᑦᑎᒃᓯᓕᖅᓯᒪᓂᖓᓗ 
ᐅᔅᓯᙱᖦᖢᓂ. ᑭᓈᓗᖃᕐᕕᒃ ᐊᑐᕈᓐᓇᐃᓪᓕᕙᓪᓕᐊᓕᖅᐳᖅ ᖃᑦᑎᒃᓯᓕᖅᓯᒪᓂᖓᑕ ᐃᓚᖓ 
ᓯᒥᓚᐅᕐᓂᖓᓄᑦ ᐊᓯᐊᒍᓪᓗ ᓱᓪᓗᓕᖓᒍᑦ ᐊᑲᐅᙱᓕᐅᕈᑎᖃᖅᖢᓂ (ᐊᐅᓚᑕᐅᔪᓐᓇᙱᖦᖢᓂ ᑯᑐᖕᓂᖓ). 
ᑕᒪᓐᓇ ᐊᑲᐅᙱᓕᐅᕈᑕᐅᔪᖅ ᐃᓚᐃᓐᓇᖓ ᐱᓕᕆᐊᖑᓚᐅᖅᐳᖅ ᑕᒪᕐᒥᒃ ᐋᖅᑭᖅᑕᐅᙱᖦᖢᓂ 
ᓴᓇᔭᐅᔪᖃᖅᖢᓂ ᑐᕙᖃᕐᕕᖓᓂ ᓴᐴᓗᑕᐅᓂᐊᖅᑐᒥᒡᓗ ᐃᒪᖅᓲᓂᖓᓂ.   
 
ᐅᑭᐅᒃᑯᑦ, ᑭᓈᓗᖃᕐᕕᒃ ᓂᓚᒃᓯᒪᓕᖃᑦᑕᖅᐳᖅ, ᑭᖑᓂᖓᒍᑦ ᑯᕕᖅᑕᖅᑕᐅᕙᓪᓕᐊᔪᑦ 
ᖁᐊᖅᐸᓪᓕᐊᓯᑲᐅᑎᒋᕙᒃᖢᑎᒃ. ᑕᐃᒪᐃᓐᓂᐊᕋᓱᒋᔭᐅᓪᓗᓂ, ᑯᕕᕙᓪᓕᐊᔪᖃᙱᑦᑐᖅ ᑭᓈᓗᖃᕐᕕᐅᑉ 
ᑐᕙᖃᕐᕕᖓᓂ ᖃᑦᑎᒃᓯᓕᖅᓯᒪᓂᖓᓄᑦ ᐅᑭᐅᖑᓕᕌᖓᑦ. ᑖᓐᓇ ᐊᑐᖅᑕᐅᕙᓪᓕᐊᔪᖅ ᐊᑐᕆᐊᓕᖕᓂᒃ 
ᒪᓕᒍᓐᓇᓚᐅᙱᒻᒪᑦ ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ ᒪᓕᒃᑕᐅᕙᒃᑐᓂᒃ ᑐᕌᖓᔪᓂᒃ. ᒫᓐᓇᐅᔪᖅ 
ᐃᒃᐱᐊᕐᔪᖕᒥᐅᑦ Hᐋᒻᓚᑦᑯᖏᑦ ᒪᓕᑦᑎᐊᙱᓚᑦ. ᐃᒪᕐᒧᑦ ᓚᐃᓴᒋᔭᐅᔪᖅ ᐅᑐᐱᕆ 31, 2007-ᒥ 
ᐃᓱᓕᓚᐅᖅᐳᖅ. ᓄᑖᙳᕆᐊᖅᑎᑦᑎᓇᓱᖕᓂᕐᒧᑦ ᐱᓇᔪᒍᑕᐅᔪᖃᓚᐅᖅᐳᖅ ᕿᒥᕐᕈᔭᐅᕙᓪᓕᐊᓕᖅᖢᓂᓗ.    
 
Trow Associates Inc.-ᑯᑦ ᐱᓕᕆᐊᖃᖅᑎᑕᐅᓕᓚᐅᖅᐳᑦ ᓇᓗᓇᐃᖅᓯᖁᔭᐅᓪᓗᑎᒃ ᓄᑖᒥᒃ 
ᐃᓂᒃᓴᕆᔭᐅᓂᐊᖅᑐᒥᒃ, ᖃᐅᔨᓴᕐᓗᑎᒃ ᓄᓇᒥ ᐱᓕᕆᔾᔪᑎᐅᕙᒃᑐᑦ ᖃᐅᔨᓴᖃᓯᐅᔾᔭᐅᓗᑎᒃ, ᓄᓇᐅᑉ 
ᐃᑭᐊᖓᓂ ᐋᖅᑭᒃᓱᖅᑕᐅᔭᕆᐊᓕᖕᒧᑦ, ᐃᒪᖅᓲᓂᖓᓂ ᐋᖅᑭᒃᓱᖅᑕᐅᔭᕆᐊᓕᖕᒧᑦ ᓄᓇᖓᑕᓗ 
ᖃᓄᐃᓐᓂᖓᓂ ᖃᐅᔨᓴᕐᓂᕐᒧᑦ ᖃᐅᔨᓴᕈᑕᐅᔪᓄᓪᓗ ᑐᓴᒐᒃᓴᖅᑖᕆᔭᐅᔪᑦ ᒪᓕᒡᓗᒋᑦ ᐋᖅᑭᒃᓱᐃᓗᑎᒃ ᓄᑖᒥᒃ 
ᑭᓈᓗᖃᕐᕕᖕᒧᑦ ᓄᖑᑉᐸᓪᓕᐊᑎᑦᑎᕙᒃᑐᒧᑦ ᐃᓂᔭᐅᓂᐊᖅᑐᒥᒃ. ᐃᓱᒪᒋᔭᐅᔪᖅ ᑭᓈᓗᖃᕐᕕᒋᔭᐅᔪᖅ 
ᐊᑐᕈᓐᓃᖅᑎᑕᐅᖁᔭᐅᓪᓗᓂ ᓄᑖᕐᒥᒃ ᑭᓈᓗᖃᕐᕕᖕᒥᒃ ᓴᖅᑭᑎᑦᑎᔪᖃᖅᐸᑦ.  
  
ᑯᕕᖅᑕᖅᑕᐅᕙᓪᓕᐊᔪᒧᑦ ᐃᓂᓕᐊᖑᔪᒪᔪᖅ 1.00-ᑭᓚᒦᑕ ᖃᓂᒋᔮᓃᓐᓂᐊᖅᐳᖅ ᑭᓇᓘᖃᕐᕕᐅᑉ ᓂᒋᐊᓂ 
ᐱᖒᑉ ᖃᓂᒋᔭᖓᓃᑦᑑᑉ ᖄᖓᓂ. ᐊᑕᐅᓯᐅᓪᓗ ᑭᓈᓗᖃᕐᕕᐅᓪᓗᓂ ᑭᖑᓂᑦᑎᐊᖓᒍᑦ ᓄᓇᒥ 
ᐃᒪᖅᓱᖅᑕᖃᖅᖢᓂ. ᓂᕆᐅᒋᔭᐅᔪᖅ ᑯᕕᖅᑕᖅᑕᐅᕙᓪᓕᐊᕙᒃᑑᑉ ᐱᐅᓂᖓ BOD5 97 mg/L ᐊᒻᒪ TSS 
116 mg/L ᑭᓈᓗᖃᕐᕕᐅᑉ ᐃᓱᐊᒍᑦ ᐊᒻᒪ BOD5 18 mg/L ᐊᒻᒪ TSS 22 mg/L ᐃᒪᖅᓲᓂᖓᑕ 
ᐃᓱᐊᒍᑦ. ᐋᖅᑭᒃᑕᐅᓯᒪᕗᖅ ᐊᖑᒻᒪᑎᖁᓪᓗᒍ Hᐋᒻᓚᑦᑯᓐᓄ ᐊᕐᕌᒍᓄᑦ ᐊᕙᑎᓄᑦ 
ᐱᔭᐅᔭᕆᐊᖃᕐᓂᐊᕋᓱᒋᔭᐅᔪᓄᑦ ᓈᒻᒪᒋᔭᐅᓗᓂᓗ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑕ 
ᐊᑐᕆᐊᖃᖅᑕᖏᓐᓄᑦ. ᐃᓂᒋᔭᐅᓂᐊᖅᑐᖅ ᐋᖅᑭᒃᓱᖅᑕᐅᑦᑎᐊᖅᓯᒪᕗᖅ ᐊᖑᒻᒪᑎᔪᒪᓪᓗᑎᒃ ᓯᕗᓂᒃᓴᑦᑎᓐᓂ 
ᐊᒃᓱᕈᕐᓇᖃᑦᑕᕐᓂᐊᖅᑐᓂᒃ ᑲᓇᑕᒥ ᑲᑎᒪᔩᑦ ᐊᕙᑎᓕᕆᓂᕐᒧᑦ ᒥᓂᔅᑕᒧᑦ ᑐᙵᕕᒋᔭᖏᓐᓂᒃ.  


